
				এই পাতাটির মুদ্রণ সংশোধন করা প্রয়োজন। 
8〉や স্বামীজীর বাণী ও রচনা
brや2 ( মিস মেরী হেলকে লিখিত )
ডেট্রয়েট* ৩০শে মার্চ, ১৮৯৪
প্রিয় ভগিনী,
তুমি ও মাদার চার্চ টাকা পেয়েছ জানিয়ে যে চিঠি দুখানি লিখেছ, তা এইমাত্র একসঙ্গে পেলাম। খেতড়ির পত্রটি পেয়ে সুখী হলাম ; তোমাকে ওটি ফেরত পাঠাচ্ছি। পড়ে দেখো—লেখক চাইছেন খবরের কাগজের কিছু কাটিং ! ডেট্রয়েটের কাগজগুলি ছাড়া আর কিছু আমার কাছে নেই, তাই পাঠিয়ে দিচ্ছি। তুমিও কিছু সংগ্রহ করতে পারলে পাঠিয়ে দিও—যদি অবস্থা সুবিধা হয় । ঠিকানা জান তো ?--
H. H. the Maharaja of Khetri, Rajputana, India.
চিঠিখানা কিন্তু তোমাদের ধাৰ্মিক পরিবারের মধ্যেই যেন থাকে। মিসেস ব্রীড প্রথমে আমায় এক কড়া কাঝালো চিঠি দেন। আজ টেলিগ্রামে এক সপ্তাহের জন্য তার আতিথ্যগ্রহণের নিমন্ত্রণ পেলাম। এর আগে নিউইয়র্ক থেকে মিসেস স্মিথের এক পত্র পেয়েছি—তিনি, মিস হেলেন গোল্ড ও ডাক্তার—আমাকে নিউইয়র্কে আহবান করেছেন । আবার আগামী মাসের ১৭ তারিখে লীন ক্লাবের (Lynn Club) নিমন্ত্রণ আছে। প্রথমে নিউইয়র্কে যাব, তারপর লীনে তাদের সভায় যথাসময়ে উপস্থিত হবো ।
ইতিমধ্যে যদি আমি চলে না যাই – মিসেস ব্যাগলির আগ্রহও তাই, তাহলে আগামী গ্রীষ্মে সম্ভবত: এনিস্কোয়ামে (Annisquam) যাব । মিসেস ব্যাগলি সেখানে এক সুন্দর বাড়ী বন্দোবস্ত ক’রে রেখেছেন। মহিলাটি বেশ ধর্মপ্রাণা (spiritual), মিঃ পামার কিন্তু বেশ একটু offztFē (spirituous)—তাহলেও সজ্জন । অধিক আর কি ? আমি শারীরিক ও মানসিক বেশ ভাল আছি। স্নেহের ভগিনীগণ! তোমরা স্বধী—চিরস্থখী হও । ভাল কথা, মিসেস শার্মান নানা রকমের উপহার দিয়েছেন—নখ কাটবার ও চিঠি রাখবার সরঞ্জাম, একটি ছোট ব্যাগ, ইত্যাদি ইত্যাদি—যদিও ওগুলি নিতে আমার আপত্তি ছিল, বিশেষ ক’রে ঝিনুকের হাতলওয়াল শোঁখীন নথকাটা সরঞ্জামটার বিষয়ে, তবুও তার আগ্রহের জন্য নিতে হ’ল। ঐ ব্রাশ

